
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
(১৫)

জীবন সঙ্গীত।

বলো না কাতর স্বরে বৃথা জন্ম এ সংসারে
 এ জীবন নিশার স্বপন;

দারাপুত্র পরিবার তুমি কার কে তোমার
 বলে জীব করো না ক্রন্দন।

মানব-জনম সার এমন পাবে না আর
 বাহ্য দৃশ্যে ভুলো না রে মন।

কর যত্ন হবে জয় জীবাত্মা অনিত্য নয়
 অহে জীব কর আকিঞ্চন।

করোনা সুখের আশ পরো না দুখের ফাঁস
 জীবনের উদ্দেশ তা নয়;

সংসারে সংসারী সাজ করো নিত্য নিজ কাজ
 ভবের উন্নতি যাতে হয়।

দিন যায় ক্ষণ যায় সময় কাহারো নয়
 বেগে ধায় নাহি রয় স্থির;

হয় সম্পদ বল্ সকলি ঘুচায় কাল
 আয়ু যেন শৈবালের নীর।

সংসার সমরাঙ্গনে যুদ্ধ কর দৃঢ় পণে
 ভয়ে ভীত হইও না মানব;

